
				এই পাতাটির মুদ্রণ সংশোধন করা প্রয়োজন। 
রমা-হারা মোহন 8 : Գ
মোহন পত্রের লেখার সহিত নিজের হাতের লেখার সাদৃশ্য দেখিতে পাইলেও, চিঠির পাঠ সম্পূর্ণ অন্য হাতের, সুতরাং কি করিয়া উহা রমাকে প্রতারিত করিতে সক্ষম হইল ভাবিয়া বিস্মিত হইল। মোহন ভাবিল, রানী আসন্ন মুক্তির উত্তেজনায় এই সব পার্থক্য
হইয়াছে। দিল্লী! দিল্লী!” অস্ফুট কষ্ঠে দুইবার উচ্চারণ করিয়া মোহন দুই পা অগ্রসর হইয়াই, বৃদ্ধের দিকে চাহিয়া থমকিয়া দাঁড়াইল এবং ভূ-কুঞ্চিত করিয়া বৃদ্ধের শঙ্কিত মুখের দিকে চাহিয়া কয়েক মুহুর্ত দাঁড়াইয়া থাকিয়া কহিল, “না থাক।” বিলাসের দিকে চাহিয়া
বসিল। বিলাস দ্রুতপদে পশ্চাতে গিয়া পিছনের আসনে উঠিয়া বসিল।
মোটর মৃদু শব্দে গর্জন করিয়া উঠিল। বৃদ্ধ দ্রুতপদে অগ্রসর হইয়া আসিয়া কি বলিতে চেষ্টা করিল। কিন্তু তৎপূর্বেই মোটর ছুটিয়া বাহির হইয়া গিয়াছে। বৃদ্ধ নিরাশ হইয়া ফিরিতেই দেখিল, অপর একখানি মোটর আসিয়া তাহার দ্বারে থামিতেছে।
(১৭)
মোটর বঁকিপুর হইতে বাহির হইয়া দিল্লীর পথ ধরিল। প্রাস্তরে বাহির হইয়া মোটর দুবার বেগে ছুটিতে আরম্ভ করিল।
বিলাস একসময়ে কহিল, “পেট্রল নিতে হবে, কর্তা।” “দানাপুরে নেব।” মোহন উত্তর দিল। দেখিতে দেখিতে মোটর আসিয়া দানাপুরে উপস্থিত হইল এবং একটি পেট্রলের দোকানে উপস্থিত হইয়া, বিলাস মোটরে পেট্রল ভরিতে লাগিল।
পেট্রলের দাম লইতে যে-লোকটি মোহনের নিকট আসিল, মোহন জিজ্ঞাসা করিল, “কোন মোটর কোন মহিলাকে নিয়ে কিছু পূর্বে এই পথে গেছে ?”
লোকটি কহিল, “হাঁ হুজুর। প্রায় এক ঘন্টা পূর্বে একটি বড় মোটর এখানে তৈল নিতে এসেছিল, তার আরোহী মাত্র একটি মহিলা, সঙ্গে দুজন ভৃত্য আর সোফার।”
সাগ্রহে মোহন জিজ্ঞাসা করিল, “কোথায় গেছে তারা ?” இ “শুনলাম, দিল্লী যাবে।” লোকটি কহিল। പ്പ് মোহন একখানি পাঁচ টাকার নোট লোকটিকে বকশিশ করিয়া পেট্রলের দাম মিটাইয়া দিল। মোটর ছুটিতে আরম্ভ করিল। _لالام
মোহনের মোটর দানাপুর পেট্রল পাম্প ত্যাগ করিয়া ধাইবার পর তখনও পনেরো মিনিট অতিক্রম করে নাই, এমন সময়ে অন্য একখানি মোটর আসিয়া পেট্রল-পাম্পের নিকট দাঁড়াইল। মোটরখানিতে দুইজন পুলিশ-অফিসার ও সোফারের সীটের পার্শ্বে দুইজন সাদা পোষাকে পুলিস সিপাই বসিয়াছিল। অফিসারদের ভিতর একজন সিনিয়র ডিটেকটিভ অফিসার ও অন্যজন তাহার সহকারী। র্তাহারা রায়সাহেব কর্তৃক মোহনকে গ্রেপ্তার করিবার জন্য গোপনে প্রেরিত হইয়াছিল। ইহা সম্ভব হইয়াছিল মিনিষ্টারের কৃপায়। রায়সাহেবকে কোন কাজে সাহায্য করিবার জন্য তিনি কোনরূপ হৈ চৈ না করিয়া দুইজন অফিসারকে পাঠাইয়া দিয়াছিলেন।
মোহন (১ম)-৩২

